
Té nderuar Zotérinj,

Avokati i Popullit né rolin e Mekanizmit Kombétar pér Parandalimin e Torturés,
kreu njé inspektim té pérgjithshém né Institutin e t& Miturve Kavajé, mé daté
16.04.2014. Objektivi kryesor i késaj vizite monitoruese ishte vlerésimi i
kushteve té Institutit, cilésia e trajtimit té t& miturve brenda tij, si dhe masat e
marra pér trajtimin e problematikave té ndeshura gjaté inspektimit té
méparshém.

Né pérbérje té grupit inspektues ishin Jorida Rustemi (Drejtuese e MKPT-sé,
drejtuese e grupit inspektues - psikologe klinike), Irena Taga, Nd/Komisionere
- juriste, Alma Alibali Nd/Komisionere — mjeke psikiatre, dhe Alfred Kogobashi,
Nd/Komisioner — jurist. Vizita u zhvillua né njé frymé té miré bashképunimi.
Nga ana e drejtuesit té Institucionit, ekspertéve té grupit inspektues iu ofrua

mundésia gé té kishin akses brenda rregullave dhe pa véshtirési né té gjithé
personat dhe ambientet gé duhet t& monitoronin.

Pasi u njoh me konstatimet e grupit inspektues, Avokati i Popullit ka detyrimin
kushtetues dhe ligjor tju parashtrojé konkluzionet pérfundimtare, duke ju
referuar si mé poshté vijon:

Shénime paraprake

Kjo ishte vizita periodike monitoruese e Avokatit t&¢ Popullit né Institutin e té
Miturve Kavajé pér vitin 2014. Institucioni ka kapacitet maksimal prej 40
personash duke pérfshiré njé sektor té vuajtjes sé dénimit me kapacitet prej
20 personash dhe njé sektor paraburgimi me kapacitet prej 20 personash. Né
momentin e inspektimit, né mjediset e institucionit ishin 26 t& mitur, 24 prej té
ciléve té paraburgosur dhe 2 té burgosur. 25 té mitur kishin pérfituar nga
amnistia e shpallur me Dekret té Presidentit té Republikés Nr. 8523, daté
24.03.2014.

Né pérputhje me procedurén e zhvillimit t&¢ monitorimit, grupi inspektues kreu
fillimisht takimin me drejtuesin e institucionit, i cili u shpreh i gatshém pér
bashké&punim né pérmbushjen e qéllimit t& inspektimit. Gjaté takimit, grupi
inspektues, duke pasur parasysh se Instituti i té Miturve Kavajé éshté njé
institucion i ndértuar rishtas dhe i véné né funksion sipas parametrave té larta
Evropiane, kérkoi fillimisht informacion né lidhje me té drejtat dhe trajtimin e té
miturve si dhe mbi ményrén e trajtimit nga ana e institucionit té
problematikave té ndeshura né inspektimin e méparshém prané kété
institucioni né vitin 2013. Nga ana e drejtuesit té institucionit, ekspertéve iu bé
me dije se ndaj individéve gé ishin akuzuar pér ushtrim dhune dhe trajtim jo
dinjitoz té té miturve né institucion, ishin béré hetime dhe ishin marré masat e
duhura administrative. Lidhur me problemet e mirémbajtjes strukturore dhe
shérbimeve ndaj té miturve té evidentuara nga vizita pararendése, nga ana e
pérfagésuesit té institucionit u sgarua se ishin marré masat e mundshme pér
minimizimin apo eliminimin e problematikave té evidentuara.

Né kohén e monitorimit nuk kishte té mitur né dhomat e observimit. Po ashtu
né dhomén e vecimit nuk kishte asnjé person ndaj té cilit té ishte marré masé
disiplinore.

Né momentin e inspektimit ishin 24 té paraburgosur, pra 4 persona mbi
kapacitetin normal, dhe 2 té burgosur. Gjaté inspektimit konstatuam se né
mjediset e paraburgimit kishte 2 persona gé sapo kishin mbushur 18 vjec.

Referuar né informacionin e marré dhe té konfirmuar me listén zyrtare té té
punésuarve, né institucion né kohén e monitorimit figuronin 6 té& paraburgosur
té punésuar.



1. Trajtimi

Grupi i monitorimit pati pér objektiv té punés sé tij mbledhjen e informacionit
lidhur me trajtimin e té miturve, né identifikimin e rasteve té pérdorimit té
forcés fizike tej kufijve té parashikuar me akte normative apo té presionit
psikologjik ndaj késaj kategorie, si edhe té rasteve té marrjes sé masave
disiplinore té “vecimit nga aktivitetet e pérbashkéta“. Nga informacioni i marré,
nga bisedimi né grup dhe né privatési me té miturit, grupi monitorues nuk
konstatoi ndonjé rast flagrant torture apo pérdorimi té tepruar té forcés.

Né rastet kur kishin ndodhur ngjarje té tilla, personat pérgjegjés ishin
ndéshkuar me masa administrative nga ana e drejtuesve té institucionit. Kéto
raste u gjendén edhe té regjistruara né dokumentacionin shéndetésoré
konkretisht né regjistrin e evidentimit té rasteve té démtimeve fizike nga
ushtrimi i dhunés dhe trajtuar nga ana e stafit mjekésor. Né kété regjistér u
evidentuan dy raste té ushtrimit t&€ dhunés fizike ndaj té té miturve nga
efektivé té grupit té gatshém té institucionit. Lidhur me kéto dy raste u
administrua nga ana e ekspertéve té MKPT i gjithé dokumentacioni i masave
disiplinore ndaj personave pérgjegjés.

Pavarésisht masave té marra né kété drejtim nga ana e drejtuesve té
institucionit ndaj akteve té tilla t& patolerueshme, grupi inspektues i MKPT nga
intervistat e zhvilluara né privatési me té miturit konstatoi pértej pretendimeve
dhe dyshimeve té arsyeshme se ende né kété institucion ka persona té
caktuar né stafin e sigurisé té cilét e ushtojné dhunén fizike dhe psikologjike si
formé presioni dhe ndéshkimi. Po ashtu u konstatua se dhe nga stafi psiko-
social masat disiplinore pérdoreshin pértej kompetencave si formé presioni pa
ndérgjegjésimin gé pérbénin dhuné psikologjike. Grupi inspektues i MKPT i
referoi kéto informacione me té dhé&na konkrete drejtuesve té institucionit duke
u béré té qarté se raste té tilla nuk mund té tolerohen dhe se nuk do té kalojné
té pandéshkuara sipas legjislacionit né fuqi.



Gjaté takimit me té miturit, grupi i inspektimit mori dijeni pér té miturin P. Xh, i
datélindjes 11.04.1997, i cili dyshohej té kishte kryer veprén penale “prodhim
dhe shitje té Iéndéve narkotike”, neni 283/2 i Kodit Penal, pér té cilin, masa e
sigurisé ishte caktuar “arrest né burg” me afat 30 dité. | mituri ishte arrestuar
mé daté 07.03.2014, rrjedhimisht, duke u bazuar né nenin 250 té Kodit té
Procedurés Penale, pika 1 gqé thoté se “efektet e paraburgimit fillojné té ecin
nga casti i arrestimit ose ndalimit” sipas pérllogaritjeve, afati i masés sé
sigurisé sé tij duhej té pérfundonte me daté 07.04.2014. Né momentin e
kontaktimit me grupin e monitorimit mé daté 16.04.2014, | mituri vijonte té
mbetej né mjediset e paraburgimit, i painformuar dhe i pasqaruar se pérse
vijonte té géndronte né paraburgim. Grupi i inspektimit mori takim me
pérgjegjésin e sektorit ligjor, dhe prej tij u informua se institucioni ishte né
pritje té komunikimit té prokurorisé, me ané té té cilit i mituri ose do té lirohej,
ose do ti jepej njé¢ masé tjetér sigurie. Grupi monitorues u informua nga
pérgjegjési i sektorit ligjor se problematika né fjalé ishte identifikuar dhe e
njohur nga ana e tij dhe té veté Institutit té& té Miturve Kavajé. Kjo problematiké
béhej e theksuar pér té paraburgosurit me masé sigurie me afat, pasi njoftimi
nga ana e prokurorisé pér vijimésiné e ¢céshtjes vinte pothuajse né ¢do rast e
vonesé. Pavarésisht se nga ana e pérgjegjésit ligjor u shpjegua se né té tilla
raste, pérkrah komunikimit zyrtar shkresor me prokuroriné pérkatése, ai
personalisht mbante komunikim telefonik me prokurorét e c¢éshtjeve me
problematikén e lartpérmendur, né rastin e té miturit té sipércituar, nuk ishte
ndérmarré asnjé veprim shkresor, duke e Iéné t& miturin pa informacion dhe
pér mé tepér, né parim, duke i privuar liriné pa njé dokument té vlefshém
ligjor. Pérgjegjési i sektorit ligjor, pas diskutimit me grupin e monitorimit pér
rastin né fjalé, gjaté takimit pérmbyllés, informoi se ndérkohé kishte pasur njé
komunikim telefonik me prokurorin e ¢éshtjes, prej té cilit ishte véné né dijeni
se té miturit i ishte dhéné njé maseé tjetér sigurie pa afat, pér té cilén, gjithsesi,
ende i mituri nuk ishte véné né dijeni.

Né bazé té Nenit 35, pika 1, té Kodit té Procedurés Penale, té miturit duhet t’i
sigurohet ndihma si juridike, ashtu edhe ajo psikologjike, me praniné e prindit
ose té personave té tjeré “té kérkuar nga i mituri dhe té pranuar nga autoriteti
g€ procedon”. Pér mé tepér, né nenin 14, té ligjit nr. Nr. 8331, daté 21.4.1998,
“‘Pér ekzekutimin e vendimeve penale”, i ndryshuar, “Pér té dénuarit e mitur
organet e ekzekutimit njoftojné paraprakisht edhe prindin ose kujdestarin”. Né
kontaktin gé inspektuesit patén me té miturin, té paraburgosurit e tjeré té
mitur, si dhe me personelin, u informuan se i mituri nuk kishte marré asnjé lloj
kontakti me té aférmit e tij qé prej dités sé arrestimit, e deri né momentin e
kontaktit me grupin monitorues.

Né optikén e monitorimit t¢ MKPT, ishin edhe masat disiplinore, ligjshméria e
marrjes sé tyre dhe kushtet e korrektésia e ekzekutimit té tyre. Nga ana e
administratés sé institucionit, ekspertéve iu bé me dije se sjellla e miré,
harmonike dhe korrekte e té miturve ndérmjet tyre, por edhe ndaj punonjésve
té institucionit, kishte sjellé gé pér njé kohé té gjaté té mos kishte situata té
pérdorimit t¢ masave disiplinore ndaj té miturve. Nga ana e ekspertéve té
MKPT u vlerésua ky fakt, pasi vendosja e té miturve né kushte vecimi éshté
njé masé e cila sjell pasoja né integritetin e tyre fizik dhe psikik, e si e tillé
duhet té merret né raste shumé té rralla dhe té konsiderohet si mjeti disiplinor



mé ekstrem qé duhet dhéné pér njé kohé sa me té shkurtér né garantim té
kohés sé ploté té ajrimit dhe té literaturés didaktike dhe letrare.

Né kété drejtim u vlerésuan rekomandimet e DPB né zbatimin e praktikave té
mira Evropiane né fushén e drejtésisé pér té miturit mbi zbatimin e masave
alternative disiplinore né institucion pérkundér masés sé “vecgimit®. Megjithaté
u konstatua se masat e reja edukative disiplinore nuk ishin kuptuar si¢ duhet
nga ana e stafit t& edukimit dhe zbatoheshin jashté procedurave dhe
politikave disiplinore dhe edukative pér té miturit sikurse pércaktohen né
udhézuesin administrativ t¢ DPB. Masat edukative pér veté funksionin
pedagogjik té tyre duhet t& pérdoren né ményré té drejté, té duhur dhe té
paanshme. Procedura e dhénies sé tyre duhet té jeté transparente dhe i mituri
duhet té dégjohet gjaté marrjes sé vendimit dhe té keté mundésiné té
shpjegohet lidhur me arsyen dhe veprimet e tij. Procedura duhet té jeté e
thjeshté dhe e lehté pér t'u kuptuar nga ana e té miturit. Lidhur me llojet e
masave edukative dhe kohézgjatjen e tyre parashikohet:

a. Pushim/ pérjashtim nga aktiviteti edukativ nga 10-15 minuta deri né 25-
30 minuta né rastet e mungesés sé reflektimit. (Kété masé mund ta
japé personeli i edukimit).

b. Pérjashtim nga pjesémarrja né njérin nga aktivitetet e déshiruara prej té
miturit gjaté dités, jo mé shumé se 50-60 minuta. (Kété masé mund ta
japé personeli i edukimit me miratimin e Pérgjegjésit té Sektorit té
Kujdesit Social).

c. Pérjashtim nga aktivitetet ditore né grup dhe géndrim gjaté dités né
dhomé. Né kété rast géndrimi me dhomé nuk mund té zgjasé mé
shumé se 15 oré (kété masé mund ta japé Drejtori i Institucionit bazuar
né relacionin me shkrim té Pérgjegjésit t& Sektorit t& Kujdesit Social).

Né kundérshtim me sa mé larté, grupi i inspektimit konstatoi rastin e njé té
mituri, té cilit, nga ana e stafit té edukimit, mé sakté, njéra prej specialisteve té
edukimit, sigluar nga pérgjegjésja e sektorit social, i ishte dhéné njé masé
edukative “me pérjashtim nga aktivitetet pér njé dit¢” né tejkalim té
kompetencave procedurale. Pér mé tepér, i mituri nuk ishte informuar, apo ti
ishte dhéné mundésia té shpjegohej lidhur me problematikén e sjellies sé
pretenduar dhe as mbi kohézgjatjen e masés disiplinore. Lidhur me vendosjen
e dhénies sé& masés edukative dhe kohé&n e pérfundimit té saj duhet té
zbatohen procedurat ligjore té cilat né vetvete mbartin njé funksion edukues
rigoroziteti ligjore. Né rastin né fjalé, pika c nuk ishte zbatuar.

2. Masat mbrojtése.

Komisioni i Pritjes funksiononte normalisht. Té dhénat regjistroheshin né njé
regjistér t& posacém. Pér rastet e dhunés sé konstatuar nga Komisioni kishte
njé regjistér té vecanté gqé mbahej nga mjekja e institucionit. Mjekja bénte
pjesé edhe né Komisionin Disiplinor, por si vézhguese pa té té drejté vote
gjaté procesit.



Gjaté inspektimit té ambienteve té brendshme té institucionit, u konstatua se
kishte njé dhomé té posacme pér Komisionin e Pritjes dhe dy dhoma takimi
brenda standardeve qé lejonin takimin pa pengesa mes té miturit dhe
vizituesit

Né muret dhe hollin e ¢do kati ishin afishuar té drejtat dhe detyrimet e té
miturve. Dhoma e vecimit dhe dy dhomat e vézhgimit ishin té pajisura me
krevate e shtroje, por kishin probleme né sistemin elektrik (tela té pa izoluar
jashté kutie) dhe até hidraulik (probleme me ujin, rubinetet, WC-né), duke u
béré té papérshtatshme pér banim. Korridori né té cilin ndodheshin kéto
dhoma ishte i pambuluar me kamera sigurie.

Pothuajse té gjithé té miturit pohuan se mund té flisnin sa heré té déshironin
me té aférmit e tyre népérmjet telefonit me karté gqé ndodhej né mjedisin e
pérbashkét.

Ekzistonte sistemi i kérkesé/ankesave. Té miturit plotésonin njé formular té
thjeshté té hartuar nga veté institucioni, té cilin ia dorézonin edukatorit. Ky i
fundit ia kalonte Drejtorit té Institucionit, i cili pérgjithésisht brenda té njéjtés
dité, takohej me té miturin duke i dhéné udhé zgjidhjes sé problematikés sé
té miturit kérkues/ankues.

3. Kushtet materiale

Institucioni ishte i pajisur me sistem ventilimi dhe ngrohjeje gendrore, si dhe
me sistem te mbrojtjes kundér zjarrit. Gjithashtu institucioni kishte ambient
sportiv (fushé futbolli/ kalgeto), lavanteri, kuzhiné moderne, klasa né formé
laboratori pér puné me dru dhe metal si dhe artesh té aplikuara gjithashtu dhe
ambient pér dhomé kulti, biblioteké&, infermieri, si dhe ambient palestre té
cilésuar nga veté institucioni si jo funksional.

Mjediset e té paraburgosurve ishin té ndara nga ato té té burgosurve.
Sektorét, né té cilét ishin dhe dhomat e banimit té té paraburgosurve dhe té
miturve té dénuar ishin té organizuar né kéto ambiente: dhoma banimi,
ambiente té pérbashkéta, dhomé késhillimi, klasa, banjé e jashtme e
pérbashkét me ambiente dushi. Sektori i paraburgimit né Kavajé éshté i
organizuar né tre seksione njeri né katin e paré dhe dy né katin e dyté té
ndértesés. Secili nga seksionet kishte pesé dhoma me kapacitet mbajtés dy
persona né dhomé, si dhe ambiente té dusheve mé vete pér ¢do seksion.
Dhomat ishin pajisur me orendité e nevojshme dhe me banja. Mjediset né
njérin prej sektoréve té paraburgimit ishin mé higjienike. Gjaté inspektimit u
konstatua se institucioni po lyhej. Si né paraburgim, ashtu edhe né burgim,
tualetet e vendosura brenda né dhomat e banimit kishin nevoja imediate pér
ndérhyrje né shmangien e lagéshtirés dhe né disa raste pér vendosjen e
ndricimit artificial dhe lavamanéve.

Nuk kishte probleme né furnizimin e vazhdueshém me energji elektrike dhe
me ujé té ngrohté pér dushet. Megjithaté, kéto té fundit, kishin problematika té
theksuara lagéshtie dhe amortizimi: né njé total prej 9 dushesh, vetém 3



punonin normalisht, kurse té 12-té lavamanét e vendosur né té njéjtin ambient
nuk ishte funksionalé. Né ambientin e dushit té njérit prej sektoréve té
paraburgimit, mungonte energjia elektrike dhe kishte rrjedhje t& pakontrolluara
té ujit. Pérgjithésisht ambientet e dushit ishin shumé té ftohta pér té
funksionuar né normalitet.

Ngrohja mbetej problem edhe pér ambientet e tjera, pasi kaldaja ndizej vetém
né darké pér disa oré dhe fikej sérish vetém kur temperaturat uleshin nén 5
gradé.

Né mijedisin e pérshtatur si lavanderi ishin 5 makina larése, por 2 prej tyre
ishin jashté funksionit. Tharja kryhej brenda té njéjtit ambient, né dy
kremastaré dhe karrige.

Mijedisi i kuzhinés ishte i pastér dhe i miré pajisur. Menyja javore ishte e
afishuar dhe brenda né frigorifer ishin ruajtur mostrat e ushqgimit ditor né njé
kuti plastike té vulosur. Cilésia e ushgimit dhe larmia e tij ishte njé problem pér
té cilin grupi 1 inspektimit mori ankesa nga té gjithé té miturit. Problematika u
nxorén né pah edhe pér produkte specifike té tilla si vezét, mishi dhe
gumeéshti, té cilét pérvec aromave té pakéndshme, shérbeheshin né pjata dhe
gota té papastra.

Palestra e institucionit kishte rreth 3 muaj e gjysmé gé ishte mbyllur me
pretendimin gé veglat kishin defekte dhe si té tilla krijonin rrezikshméri pér té
miturit. Grupi i inspektimit kéqyri ambientin e palestrés dhe verifikoi se ajo
ishte né kushte optimale pér pérdorim dhe se vetém disa vegla kishin nevojé
pér riparime minimale.

Lidhur me furnizimin me pajisje hotelerie apo té higjienés personale apo té
pérbashkét, té miturit pohuan se furnizimi me artikuj té tillé si furca dhémbésh,
pasta, letra higjienike, etj. ishte i pamjaftueshém dhe se pjesa mé e madhe e
tyre furnizoheshin nga familja.

Vijonte i njéjti problem i konstatuar edhe gjaté inspektimit té kaluar, lidhur me
blerjen e artikujve té ndryshém prané dyganit té institucionit pér shkak té
mospasjes sé kartés pérkatése té debitit. Né kété ményré, té miturit nuk kishin
mundésiné té blinin produkte sipas déshirés, por mbeteshin tek artikujt e
dérguar nga familja.

4. Regjimi dhe aktivitetet

Céshtja e ajrimit u verifikua si problematike nga ana e grupit t& inspektimit.
Drejtuesit e institucionit nuk ishin né dijeni gé¢ me ndryshimet e reja ligjore, té
miturit duhet té€ kené ajrosje deri né 3 oré né dité. Ata u shprehén se me
rregullore té miturit dilnin 2 oré né dité pér ajrim dhe se aktivitetet sportive
pérfshihen brenda kétij orari. Ndérkohé gé nga té miturit mésuam se ata dinin
kryesisht rreth 45 minuta paradite dhe po aq pasdite, por edhe kjo ndodhte
edhe me pérzgjedhje duke krijuar standarde té dyfishta sjelljeje dhe trajtimi
ndaj té miturve brenda té njéjtit institucion, madje edhe brenda té njéjtit



seksion. Té miturit, pohuan se ajrimi béhej edhe sipas déshirés sé personelit
té sigurisé né kohé dhe kohézgjatje.

Té miturit kishin mundési té ndignin arsimin e detyrueshém 9-vjecar té ndaré
pérkatésisht né cikél té larté e té ulét. Pér té miturit e ardhur rishtazi kérkesat
dérgoheshin prané Drejtorive Arsimore Rajonale/ Zyrave arsimore té rretheve
nga vijné té miturit, mbi arsimin pérkatés té tyre. Mésimdhénia kryhej nga
Shkolla “Rilindja” Kavajé. Regjistrimi né klasat pérkatése béhej mbi bazén e
dokumentimit pérkatés (kur ky disponohet) ose né bazén e testimit. Me
mbarimin e klasés apo lirimin/transferimin e té miturit, ky i fundit pajisej me
déftesén ose vértetimin pérkatés té njévlershém me até té pérfituar nga
shkolla e té njéjtit nivel jashté Institutit.

Procesi i formimit profesional (kurse pér saldator, hidraulik dhe puné me dru)
zhvillohej nga Instruktorét e Qendrés sé Formimit Profesional Durrés, nga e
héna né té premte, né orén 14.30 deri mé 16.00.

Té miturit gézonin té drejtén pér té frekuentuar bibliotekén si dhe pér té marré
pjesé né recensionet e librave e temat sociale gé zhvilloheshin nga stafi i
edukimit pérmes edukatoréve pérkatés.

Aktivitetet sportive konsistonin kryesisht né lojéra tavoline, lojéra futbolli,
basketbolli dhe volejbolli.

Aktivitetet fetare kryheshin né bashképunim me Kishén Orthodokse dhe
Myftininé Kavajé, pérkatésisht nga njé oré né javé.

Shérbimi psiko-social u vlerésua nga shqgyrtimi i dokumentacionit, takimi me té
miturit dhe komunikimi me stafin. Dosjet psiko-sociale mbaheshin té mbyllura
me c¢elés. Ato ishin té plotésuara me cilési té ndryshme né varési té
specialistit gqé i mbulonte. Pérgjithésisht shénimet e vecanta ishin té
pérmuajshme, por té shkruara né ményré standarde e té paspecifikuar.
Programet individuale té trajtimit, né rastet kur ishin té pérfshira, ishin té
paplotésuara né té gjitha zérat. Kishte raste mungesash né hartimin e planeve
té ndérhyrjes. Mungonin testet diagnostikuese. Sa i pérket késhillimeve
individuale, ato rezultonin té ishin kryer jo né pérputhje me standardet
profesionale (psikologjike). Késhilime né grup konsideroheshin kryesisht
bisedat e lira gjaté trajtimit té temave sociale. Té miturit kishin ankesa pér sa i
pérket cilésisé sé shérbimit psikologjik.

5. Shérbimi shéndetésor

Stafi i kujdesit shéndetésor ishte i plotésuar sipas organikés me njé mjeke me
kohé té ploté, njé farmacist- ndihmés mjek me kohé té ploté, njé stomatolog
me kohé té pjesshme dhe katér ndihmés mjeké. Nga intervistat me té
paraburgosurit dhe té dénuarit prané kétij institucioni, nuk u konstatuan
probleme té shéndetit fizik. Ata u shprehén té kénaqur me ndjekjen dhe
vlerésimin e mjekes pér ¢do ankesé te tyre, si dhe shérbimin shéndetésor né
pérgjithési. Nuk kishte té mitur gé vuanin nga sémundje kronike. Rastet e
konstatuara me probleme té shéndetit fizik ishin trajtuar né ményré korrekte.
Mjekja e institucionit pasi bénte njé vlerésim té pérgjithshém té gjendjes sé
tyre shéndetésore, kur konstatonte probleme gé kérkonin njé vlerésim mé té
specializuar, rekomandonte konsulta pérkatése né spitalin e rrethit apo/dhe né
QSB Tirané, né varési té patologjisé organike nga e cila vuante pacienti. Né
ditén e inspektimit, né bazé té dokumentacionit té shqyrtuar, njé |
paraburgosur (S. M.,) pasi ishte diagnostikuar me Formacion Femoral sinister,



ishte dérguar né QSB-Tirané pér njé konsulté mé té zgjeruar e planifikim té
ndérhyrjes kirurgjikale.

Pér sa i pérket trajtimit té problemeve té shéndetit mendor, né institucion
gjendej vetém njé i dénuar minoren i diagnostikuar me prapambetje mendore
té lehté. Gjithsesi, gjaté inspektimit u konstatua njé minoren i cili manifestonte
¢rregullime té gjumit, ankthit dhe luhatje té vazhdueshme humori, i cili duhej
vlerésuar nga stafi psiko-social dhe nga njé specialist (mjek psikiatér) pér té
dhéné rekomandimet e duhura terapeutike.

Nga inspektimi i dhomés sé mjekes, farmacistit, stomatologut e infermierisé, u
vérejt se ato ishin né kushte té mira higjieno-sanitare, té rregullta e té
mirémbajtura, por u konstatuan mangési né mjete mjekésore pér manipulime
te ndryshme. Né farmaci, kishte mungesa né medikamente, vecanérisht né
medikamente té urgjencés. Né dhomén e stomatologut, uniti funksiononte me
probleme (poltroni defektoz, péshtymore pa ujé), dhe mungonte autoklava e
instrumentet dentaré. Ambulanca e institucionit ishte jashté funksionit.

Nga kéqgyrja e dokumentacionit té stafit mjekésor e né vecanti ai i mjekes u
konstatua ekzistenca e njé regjistri té evidentimit té rasteve té ushtrimit té
dhunés fizike. Té gjithé formatet e kontrollit mjekésor ishin t& mbajtura né
rregull. Né to u vérejtén dy raste té ushtrimit t&¢ dhunés nga individé pjesé e
grupit té gatshém té institucionit, pér té cilét nga stafi drejtues i institucionit
ishin marré masa administrative konkrete. Regjistrat e informacionit 24orésh
té infermieréve ishin té rregullta. Kartelat mjekésore ishin té plotésuara né
meényré korrekte dhe mbaheshin té mbyllura me celés.

Me libreza shéndetésore ishin té pajisur dy té burgosurit dhe vetém gjashté
prej t& paraburgosurve. Pér 18 té paraburgosurit e tjeré mungonin librezat
shéndetésore. Nga stafi i Institucionit grupi inspektues u informua gé pajisja
me libreza shéndetésore nuk ishte kryer pér té gjithé té miturit, pasi ishin
hasur probleme né plotésimin me dokumentacionet identifikuese. Né
institucion ende nuk ishte véné né zbatim skema e re e rimbursimit té ilaceve.

Pér sa mé sipér dhe né mbéshtetje té pikés 3, té nenit, 63 té Kushtetutés sé
Republikés sé Shqipérisé ku thuhet se: “Avokati i Popullit ka té drejté té béjé
rekomandime dhe té propozojé masa kur véren shkelje té té drejtave dhe
lirive té njeriut nga administrata publike”; té€ nenit 21, gérma “b” té ligjit Nr.
8454 daté. 04.02.1999 “Pér Avokatin e Popullit’, i ndryshuar, ku thuhet se:
“Avokati i Popullit paraget rekomandime pér vénien né vend té sé drejtés sé
shkelur tek organi administrativ, qé, sipas tij ka shkaktuar shkelje té té
drejtave dhe lirive; si dhe né bazé té Nenit 74/1 pika “b” té Ligjit Nr. 9888 daté
10.03.2008 “Pér disa shtesa dhe ndryshime né Ligjin Nr. 8328 daté
16.04.1998 Pér té drejtat dhe trajtimin e té dénuarve me burgim” ku
parashikohet midis té tjerash se: “Avokati i Popullit népérmjet Mekanizmit
Kombétar pér Parandalimin e Torturés ka kéto kompetenca:



b) paraget rekomandime pér organet pérkatése, me géllim gé té

pérmirésohet trajtimi dhe kushtet e individéve gé u éshté hequr liria dhe té
parandalohet tortura dhe trajtimi ose dénimi i egér, ¢cnjerézor dhe poshtérues”.

© N

9.

REKOMANDOJME:

Mbulimin me sistem monitorimi (kamera) pér té gjitha mjediset pa
monitorim, né veganti prané dhomave té observimit dhe vegimit, si
edhe né klasa.

Vénien né funksionim té té gjitha makinave larése dhe sigurimin e
mjediseve té mjaftueshme pér tharjen e teshave.

Trajtimin e njéllojté té té gjithé té miturve té paraburgosur né aspektin e
pastértisé, ajrimit, aktiviteteve té tjera, etj.

Rregullimin e tualeteve té vendosura né ambientet e banimit pér
ndricim artificial, lavamané dhe izolimin e lagéshtirés sé theksuar.
Ndérhyrje e menjéhershme pér rregullimin e dusheve, lavamanéve dhe
ndricimit artificial né kéto ambiente, mundésimin e njé mjedisi me
ngrohje normale gé béjné té mundur bérjen e dushit pa rrezikuar
shéndetin, si edhe izolimi i lagéshtirés sé theksuar, e cila mund té
krijojé rrezikshméri té larté pér sistemin elektrik. duke rrezikuar késhtu
shéndetin e té miturve.

Pérmirésimin e ushgimit né drejtim té larmisé sé menysé, pérmirésimit
té cilésisé sé quméshtit, vezéve dhe mishit, si edhe pé&rmirésimi i
higjienés sé enéve ku gatuhet dhe shérbehet ushgimi.

Sigurimin e ngrohjes sé vazhdueshme né mjediset e banimit.
Mundésimin e blerjes nga ana e té miturve e artikujve té déshiruar
prané dyganit té institucionit. Né& pérgjigjen e dérguar nga Institucioni i
té Miturve Kavajé prané Institucionit t& Avokatit t& Popullit me nr. 448
prot.,, daté 04.03.2014, shpjegohen masat e marra né drejtim té
zgjidhjes sé késaj problematike me subjektin bankés pér pajisjen e té
miturve me karta debiti. Gjithsesi konstatohet se problematika vijon té
mbetet e njéjté, duke privuar késhtu té miturit nga blerjet e
personalizuara.

Riparimin e veglave né ambientet e palestrés, duke e rivendosur até
menjéheré né funksionim.

10.Furnizimin e té miturve me pajisje hotelerie dhe té higjienés personale

e té pérbashkét.

11.Ndjekjen mé rigoroze e té paraburgosurve/burgosurve minorené si nga

ana e stafit mjekésor ashtu dhe atij psiko-social pér sa i pérket statusit
mendor té tyre e gjendjes sé& pérgjithshme psiko-emocionale, duke
pasur parasysh edhe faktin e traumés gé institucionalizimi mund té
shkaktojé.

12.Mundésimin e riparimit t¢ ambulancés ose pajisjen e institucionit me

njé autoamulanceé té re.



13.Pajisjen e dhomés sé stomatologut me autoklavé e instrumente
dentare.

14.Furnizimin e farmacisé me medikamente, vecanérisht me ato té
urgjenceés.

15.Pajisen me libreza shéndetésore té gjithé té paraburgosurit.

16.Vénien né funksion té ploté té skemés sé rimbursimit té ilaceve.

17.Marrjen e masave pér zbatimin me rigorozitet te Udhézuesit
Administrativ t&¢ DPB lidhur me aplikimin e masave edukative pér té
miturit dhe respektimin e procedurave ligjore gjate aplikimit té& kétyre
masave.

18.Marrjen e masave né lidhje me rritien e mbikéqgyrjes dhe vémendjes
kundrejt rasteve té pretenduara nga ana e té miturve pér raste dhune
fyerje apo kércénimi ndaj tyre nga ana e ndonjé efektivi t& sigurisé me
prirje té tilla né institucion.

19.Marrjen e masave pér pérmirésimin e cilésisé sé ofrimit té shérbimeve
késhillimore psikologjike.

20.Marrjen e masave pér pérmirésimin e cilésisé sé plotésimit t& dosjeve
psiko-sociale.

21.Hartimin e njé marréveshjeje mes Drejtorisé sé Pérgjithshme té
Burgjeve dhe Prokurorisé sé Pérgjithshme pér té zgjidhur né ményré té
menjéhershme ¢és htjen e vonesave né komunikim mes prokurorive té
rretheve gjygésore dhe IEVP-ve lidhur me revokimin, shuarjen apo
zévendésimin e masés sé sigurisé, vecanérisht kur ajo éshté me afat.
Vonesa né komunikimin e sipércituar ¢con né privimin e padrejté té lirisé
sé personit té mitur. Pér rastin e konstatuar nga grupi i monitorimit,
Institucioni i té Miturve Kavajé duhet té informojé menjéheré
Institucionin e Avokatit t& Popullit lidhur me zgjidhjen e problematikés.

22.Lidhur me Rekomandimet 17 dhe 18 té merret né analizé procesi i
trajtimit té rasteve pérkatése dhe té nxirren konkluzionet dhe masat
pérkatése.

Pér géndrimin dhe masat gé do té merrni né zbatim té kétij
rekomandimi, té vihemi né dijeni brenda afatit 30 ditor sipas nenit 22 té Ligjit
Nr. 8454 dt.04.02.1999 “Pér Avokatin e Popullit”.

Duke besuar né mirékuptimin dhe bashképunimin tuaj.

